Traducción Digest- Tseltal. México


Jtebuk ya’yejal te

Digest (jteb yak’el ta na’el sk’oplal) te innocenti sbiil ta bulucheb yajtalul.

“Yalbeyel sk’oplal ta swenta yich’elik ta muk’ te bats’il ch’in kerem ach’ixetike.”

Slijkibal a’yej

Xcha’nabeyel sba ta yak’beyel koltayel ta stojol te mach’atik lom ya yich’ik ilbajinel ta xchajpalchajpe, sok ja’me ya yich’ chunel te bit’il albil sk’oplal te banti k’oem te tsoblej ta swenta ya’yejal te bats’il jnaklejetik yu’un te bats’il ch’in kerem ach’ixetike, te smuk’ul nail te a’telil innocenti yu’un te UNICEF sbiil ta kaxlan k’ope, ja’me swentainej spukbeyel sk’oplal te ach’tonax ya’yejal yu’un te Diget (compendio) yu’un te inocenti sbiile, “spukbeyel sk’oplal ta swenta yich’elik ta muk’ te bats’il ch’in kerem ach’ixetike”

Te Digest (Compendio) innocenti, sbiile, ja’ik spukbeyel sk’oplal ta jun yu’un te ja’ meltsanbil yu’un te ba’ay smuk’ul nail te a’telil ta swenta yu’un ya xcholbey sk’oplal ta lek, lek ya’yejal sok jtuunel ta swenta yich’elik ta muk’ te bats’il ch’in kerem ach’ixetike.Soknix ek te mach’atik olilikto moel xch’ielike.Te ya’yejale, ja’me yak’oj sk’op ya’yejik te mach’atik yich’ojik ta wenta spisil te ch’ich’bak’ete, la spasik la st’unbeyik sk’oplal ta slekilal ja’into te jkum ya’yejale, ya xcholbey lek sk’op ya’yejal ta spisil yan lumetik sok ya xcholbey sk’oplal ta swenta tajtomba a’yej sok slekubtesbel sk’oplal ta swenta tajtomba a’yej sok slekubtesbel sk’oplal jich bit’il smuk’ubtesbel ta cholel te ya’yejale. Te Digest (compendio) ja’ tsakbil ta a’yantayel ta biluk a’telil yu’un te mach’a ya xkoltaywan yu’un te biluk xchajpanel k’op a’yejetik sok xchajpanel a’teliletik ta jujun opisinaetik ta spisil lumetik yu’un te UNICEF.

Te Digest (Compendio) te ja’ bulucheb yajtalul ta swenta yich’elik ta muk’ te ch’in bats’il kerem ach’ixetik te ja’me yak’oj sk’op ya’yej ta ya’telinel ta najt yorail te UNICEF ta ya’telinel ta swenta yich’elik ta muk’ te ch’in bats’il kerem ach’ixetike. Te spukbeyel sk’oplal te leknax yomtusbil sk’oplal te bitik tulanik ya’yejal te ja’ xch’unojik te bit’il chajpanbil yu’unik ta a’telil ta jujun opisina yu’un te UNICEF. Ta jujupam lumetike. Ja’into te Digest (compendio) sbiile, chikan ta ilel te ja’ yak’oj sba a te UNICEF ta spasel smuk’ubtesbel ya’telal ta swenta te bats’il ch’in kerem ach’ixetike.Sok snabeyel sba ta lek te spukbeyel sk’oplal te yich’elik ta muk te bats’il kerem ach’ixetike, ja’me lekilal ta swenta ya’telinel yich’elik ta muk’ spisilik te bats’il jnaklejetik kuxinemik ta slum sk’inalike, sok yak’el ta na’el stojol te joyobok jichbeel sbajtel k’inal a te bit’il stalel xkuxinelike, te binti snopojike, te xch’unel yo’tanike soknix te bit’il kuxul chamalike.

Te xchiknajel te Digest (Compendio)

Te xchiknajel ja’into te Digest (compendio) chiknaj ta ilel ta swenta tulan k’op a’yejetik. Ta sjajchibal ya’yejal la yich’ pasel jch’oj tsobajel ta swenta te mach’atik lom p’ijik ta snopel ta sp’ejel balumilale-soknix ek te bats’il winik antsetike, te mach’atik toyem snopojik te june sok te jwolwanejetik ta yantik lumetik ta sp’ejel balumilale- ta smuk’ul nail ta swenta te st’unel a’telil innocenti ta ba’ay Florencia. Te muk’ul tsobleje jalaj oxeb k’aal te banti la yich’ a’yantayel ta swenta binti ya’tel sok bit’il ya xk’ot sk’oplal te Digest (Compendio) sbiile. Te mach’atik k’otik tey ta muk’ul tsobajele. La yal ta stukelik te ya yak’ik muk’ul koltayel yu’un ta swenta spasbel tulan ya’telal ta spisil te bitik a’telil ya yich’ t’unel beel ta patile sok la yalik te komon ya yilik te bit’il ya xbeen beel te a’telile. P’ijil jtuneletik ta stulutul sok yantiktoxan a la yal ta ye stukelik te ya xkoltaywanike, tsakbilme ek’a te jwolwalnej yu’un muk’ul tsobajel ta spisil ora ta swenta xchajpanel k’op a’yej yu’un te bats’il jnaklejetike, Te Opisina Regional yu’un te UNICEF ta swenta yu’un Amerika Latina sok te karibe.

Ja’ ta xcha’nabeyel sba ta lek ta sp’ejel balumilal te bats’il ch’in kerem ach’ixetike sok te ja’ tulan sk’oplal te joyobok ya yich’ na’el stojol te bit’il ay te skuxinelike,ja’into te Digest, (Compendio) ja’ yak’oj ta yo’tan te lek te k’op a’yejetik albil yu’unik te bats’il ch’in kerem ach’ixetike.Te Digest (Compendio) sbiile yame yich’ pukbeyel sk’oplal ta spisil xyalxmo bats’il k’opetik yu’un te ONU sok te batik bats’il k’opil lom tulanik sk’oplal yu’un te bats’il jnaklejetik ta ba’ay Amerika latina. Te spukbeyel sk’oplal yu’un into de Digest (Compendio) matome ja’uk slajibal yu’un a jich albil sk’oplal yu’un te ja’tonax slijkibal ta xch’unbeyel ya’ telal a te UNICEF yu’un me jich ya yich’ a’telinel sok k’otok ta pasel yich’el ik ta muk’ spisil te bats’il ch’in kerem ach’ixetik ta sp’ejel balumilale.

Stojol ya’yejal

Te Digest (Compendio) yich’ojbe stojol ya’yejal te ja’ sna’ojbey ta lek sba bit’il ta muk’ubtesel ta slum sk’inalik te bats’il winik antsetike. Jich bit’il te jujun parajeetike lek te slum sk’inalik te banti kuxinemike, ma’yuk uts’inel sok ma’yuk t’isesel ta stojolik junax ya ya’ybeyik yutsil te stalel xkuxinelike sok te sbats’il k’opike, junax yo’tanik ta lum k’inal ta swenta smuk’ubtesbel ya’telal te ch’ujch’ul alnich’an yu’unike. Te jayeb jnaklejetik, te me’el mamaletik sok te jayeb jwolwanejetik ta jujun ch’in lumetike ja’me lom tulan sk’oplal te ya’telik ta skoltayel te bats’il ch’in kerem ach’ixetik ta swenta te ja’chuk ay bitik tek ay yu’unik te ya stak’ ya ya’ybeyik yatsil ta spisilike: Jich bit’il, sjol yo’tanilel, stalel skuxlejalik bit’il nabil sbaik sok stulanilik ta slum sk’inalik te banti tojkemike, te snojpil yu’unik ta komone sok te bit’il nupulike soknix te bit’il molol tsobolik te banti kuxinemike.

Te Digest (Compendio) sna’ojbey ta lek sba te ja’ tulan sk’oplal ta ilel te slumal bats’il jnaklejetike sok la yich’ ta muk’ spukbeyel sk’oplal ta ya’telinel beel te yantik stalel kuxlejalile. La yak’ ta ch’unel ta swenta yich’el ta muk’ te ch’ichbak’et te ja’ lom tulan sk’oplal stalel xkuxlejalik xi sk’oplal k’alal teme och ta a’yantayel bit’il ay stalel te bats’il winik antsetike. Te spasel tulan ta swenta ya’telinel yich’el ta muk’ te bats’il ch’in kerem ach’ixetike yame sk’an ya yich’ik albeyel ya’y te yu’unix jich ta smelelil a into.

Te Digest (Compendio) yame stijbey sk’oplal te bit’il kuxinemik te bats’il ch’in kerem ach’ixetik te ba’ay jk’ulej lumetike sok te ba’ay lum te mebaetike, te bats’il ch’in kerem ach’ixetik ta sjoylejal sp’ejel te balumilale ja’me sbabi ya yich’ a’telinel te batik lom k’ubajtik ch’aybilik ta o’tanil yu’un te yantik jnaklejetike sok te ajk’alts’in mukbilik ta o’tanil yu’un te ja’chuk maba ya ya’ybeyik yutsil te yich’elik ta muk’e, jich bit’il, xpoxtayelik, snopel jun, skantayelik sok yak’el sk’op ya’yejik te binti ya sk’an yo’tanik te ja’me lom tulan sk’oplal ta swenta te skuxinelike.Te Digest (Compendio) yame yil te bit’il stsakoj sba ya’yejal yu’un ta swenta te bats’il ch’in kerem ach’ixetik te ja’chuk ay wokol ya yich’ ch’unel te yich’el ta muk’ te ch’ich’bak’ete, yilel a’teliletik sok spasel bitik yach’ikil ta swenta smakel sok ya’telinel te ich’el ta muk’e. te sjajchibal a’telil lom lekike yame xlijk bayel k’op a’yej yu’un sok ayikme swentail ta swenta spisil bitik xlijkxtal, sok yame staik yich’elik ta muk’ ta swenta te xyalxmo stalel xkuxlejalike sok skejchanel sk’oplal ta swenta te ma’yukik ta k’anel te bats’il winik antsetike. Sok yame yich ich’el ta muk’ te ma’yuk nabilik sbaik te bats’il jnaklejetik ta sp’ejel balumilale; te lekil snopojibale sjolilel sok te bitik ya x-ain ma x-ain yu’unik ta slum sk’inalik te bats’il winik antsetike, te smuk’ubtesel ya’telal te skuxinelike, te manchuk ayuk ilbajinel ta stojolik, te yakuk ya’ybeyik yutsil te bit’il kuxulike. Spisil into te k’op a’yejetike tsakalme ta swenta stalel skuxlejalik, sch’unel yo’tanik sok sch’ulelik, jich bit’il jochol sbeik ta stuntesel lum k’inal sok spisil te bitik ya x-ayin yu’unike.

Bit’il chajpanbil sok bitik a’yejil yich’oj.

Te Digest (Compendio) xajt’alxajt’ beel te sk’op ya’yejale:

1. Slijkibal a’yej: ya’yejal stulanil sk’oplal ta ch’unel sok spukbeyel ya’telal ta swenta te mach’atik ay ya’telik yu’un ta swentainel te bats’il ch’in kerem ach’ixetike.

2. Ya’ybeyel stojol ya’telinel yich’el ta muk’ te bats’il ch’in kerem ach’ixetike: yame yich’ cha’melinel tulan ya’telal ta swenta te mach’atik swentanej te ch’ich’bak’ete ja’me ta swenta te bats’il ch’in kerem ach’ixetike sok yame yalbey sk’oplal ya’telal spisil te ONU yu’un me jich ya yak’ ta yo’tan a te yich’elik ta muk’ ta slumalik te bats’il jnaklejetike. Yame yich’ albel tulan sk’oplal ta swenta yich’etik ta muk’ te ch’in kerem ach’ixetike, te mantalil yu’un te OIT (No. 169) ta swenta ya’yejal yich’elik ta muk’ te bats’il winik antsetike sok ayik ta xchajpalchajp ta yantik lumetik te stukel yich’oj sbaik ta muk’e, jich bit’il xcholbeyel sk’oplal te ts’ibuybil jun yu’unik te yantik lumetik ta swenta yich’elik ta muk’ te bats’il winik antsetike. Ja’into te ya’yejale teyme ay jteb ya’yejal sok te ichel ta muk’ ta jujutul sok ta komon yu’un xcha’tsakel ta wenta te tulan sk’oplal ta komon ta swenta slumal te bats’il winik antsetike.

3. Te bats’il winik antsetik ta sp’ejel balumilale:

Ya yak’ ta ilel te batik pukel ayik te bats’il winik antsetik ta sjoylejal sp’ejel te balumilale. ya sk’an yich’ a’telinel tey a te banti ajk’alts’in ya xlok’ ya’yejal ta swenta te bats’il ch’in kerem ach’ixetike te banti ma’yuk wentainbile. Ja’into yame xpujk sk’oplal te maba chikan sk’oplale sok te ch’aybilik ta o’tanil into te jchap ta kirsanuile. Te ya’yejale sok ya’telinel ta albeyel sk’oplal ta swenta yich’elik ta muk’ te bats’il ch’in kerem ach’ixetike yame sk’an yach’ikil sjunil sok te bitik xajt’alxajt’ ayike.

4. K’alal teme ay binti tulan wokololil ya xtal ta stojolik ta swenta yich’elik ta muk’ te bats’il ch’in kerem ach’ixetike: ta swenta te ya’yejal tsakbiltalel ta sjoylejal sp’ejel te balumilale, ja’into te wulwul k’op a’yeje ja’me ya yich’ albel sk’oplal ta swenta te batik tulanik sk’oplal te banti maba ich’tiklabil ta wenta yu’un yich’el ta muk’ te bats’il ch’in kerem ach’ixetike. Yame xkoltaywan ta stukel te: yich’el ta muk’ kuxlejalil, cha’lekil kuxinel sok smuk’ubtesel ya’telinel (sts’akatesel sk’oplal ta swenta te lum k’inal te ja’jtunel ta bayele sok te bit’il ay kuxlejal ta lum balumilale); te yananixme stak’ ya xlok’ sjunil ta swenta a te tojkele, jtul winik sok te banti slumale; te lekil kuxinele sok te yich’el poxtayel yu’un te biluk chamelile; te snopel june sok ayme kananta’yel yu’un te manchuk ay lo’loyele, uts’inel sok ilbajinel ta swenta te bats’il ch’in kerem ach’ixetike. Ja’into te ya’yejale, teyme ya x-och beel sk’oplal a te tsaktombae sok te miltoma ta tujke soknix te wulwul k’op yu’un te kirsanuetik ya xtaot ek’a te bats’il ch’in kerem ach’ixetike.

5. Yalbel sk’oplal ta swenta Yich’el ta Muk’ te bats’il ch’in kerem ach’ixetike; manchuk ya snabe ta lek ya’yejal te bit’il maba lekchikan sk’oplal te yichel ta muk’ te ch’ich’bak’et yu’un te Digest (compendio) ayme chaneb te banti ya  yich’ ta muk’ te banti lek ya stak’ ya x-a’tej te banti ya stak’ xmuk’ub ta lek te ya’telal ta swenta yich’el ta muk’ te bats’il ch’in kerem ach’ixetike; sok smuk’ubtesel ta swenta te pajaluk te lekil kuxlejal sok te lekil we’el uch’balil ta stojolik te alaletike, sok yame sk’an yich’ik ak’beyel ta lek snopik jun ta cha’chajp bats’il k’op te lek ya yich’ik nojptesele, yame sk’an ya yich’ik koltayel sok kanantayel ta lek, ja’nix jich ya yich’ ch’unel te binanix ut’il stalelik te lekuk chajpanel ta stojolike, tsakbiluk ta mantaril te lekil chajpanel ta stojolik te olil jch’ieletike, sok smuk’ubtsel sk’op ya’yejal te yakuk yich’ik ak’beyel xk’opoj x-a’yanik te bats’il ch’in kerem ach’ixetik ta swenta yalbeyel te binti k’op a’yejil maba lek ya yich’ albeyel ta stojolike. Ja’into te wulwul k’op a’yeje lekme cholbil sk’oplal ta swenta te bit’il chajpanbilnanix ya’yejal ta sjunil mantalil ae sok te batik ay leknanix ay ya’yejal ta swenta a into te k’op a’yeje.

6. Ya’telal ta sp’ejel balumilal ta swenta yich’el ta muk’ te bat’il ch’in keren ach’ixetike; ta swentame a’teliletik ta sjunal mejiko, yame xchiknaj oxkum sk’oplal te muk’ik sk’oplale, koltayel yu’un j-a’tel jtunel ta spukbeyel sk’oplal sok stsakel a’yejetik ta swenta ya’ybeyelik yutsil te yich’elik ta muk’ te bats’il ch’in kerem ach’ixetike, yame sk’an ya yich’ cha’jelbeyel sjunil mantaril ta slekilal ta stojolik, sok jamaluk ya xk’opoj x-a’yanik ta biluk xchapel k’op a’yejil te alaletike. Te ya’telik te yantik lumetik ta sp’ejel balumilale, ya yalbeyik sk’oplal ta swenta te bitik tunan a’teliletik pastiklaybilix ta swenta te mach’atik stsojpoltsojp stsoboj sbaik ta yantik lumetik te mach’a yichojik ta muk’ te bats’il winik antsetike.

7. Slajibal ya’yejal: Yame yich’ cholbeyel jtebuk sk’oplal ta swenta te batik tulanik sk’oplal te altiklabil yu’un te ba’y Digest (Compendio), yame yich’ ich’el ta muk’ te banti lekik sk’oplal yu’un ta swenta yich’elik ta muk’ te bats’il ch’in kerem ach’ixetik te yame sk’an lek ya’yejal yu’un te mach’atik j-a’tel jtunel yu’un te ch’ich’bak’et te jich lajinbil sk’oplal ta swenta te xyalxmo talel kuxlejalile sok te yakuk yich’ tsakel ta wenta sp’ejel balumilal te bats’il winik antsetike. Te k’op a’yej albil sk’oplale teyme aybel ya’yejal ek’a te yich’elik ta muk’ te stulanil stalel xkuxlejalik ta ba’ay ch’in lumetike. Ta yantik k’op a’yejetik te sjunil mantalil te lom lekik sk’oplale yame xkoltaywan ta swenta smuk’ubtesel sk’oplal te ch’in lumetike, yame smuk’ubtes te bats’il k’opetike sok te bit’il stalel xkuxlejalik te bats’il winik antesetike, melel yame yich’ik ta muk’ te bit’il kuxulik sok te stalelike sok ja’me ay ta stulantesbel sk’oplal te mach’a jwolawal yu’un te bats’il winik antsetik ta swenta skoltayel sok ya’telinel ta swenta yich’el ta muk’ te ch’in kerem ach’ixetik ta slumalike.

Xcholel batik tulanik sk’oplal

Ja’into te Digest ( Compendio) ayme chankum ya’yejal ta swenta ya’telinel yich’elik ta muk’ te bats’il ch’in kerem ach’ixetike. Ja’into yame yak’ ta ilel te batik tulanik sk’oplal ta swenta xchapel te k’opetik ta swenta te bats’il keremetike soknix te ach’ixetik ta sp’ejel balumilale. ta swentame slekilal sok ch’unbilukme ta sjoylejal sp’ejel te balumilale, sok tsabilme te batik tulanik sk’oplal te ya stak’ ya yich’ ch’unel ta patile, te Digest (Compendio) yame xkoltaywan yu’un: 

· Yalbeyel sk’oplal nojptesel lek ta jun ta swenta te bats’il ch’in kerem achixetike;

· Ya’telinel ta swenta lekil poxtayel sok lekil we’el uch’balil;

· Ya’telinel ta smelelil te skantayelike sok te skoltayelik ta leke; sok

· Smuk’ubtesel sk’oplal te jamaluk sbeik ta k’op a’yej yu’unme jich ya yalik a te binti ya sk’an yo’tanike.

Yalbeyel sk’oplal bit’il ay ta tael lekil nopjun

*Ayme cheb bila tulan sk’oplal yu’un te bit’il ya sk’an lekubtesel te nopjun yu’un te bats’il alaletike; ja’ te mayuk lek te bijtesele soknix te mayuk lek te jnojbteswanejetike soknix te bitik ya xtuun yu’unik ta swenta te bijtesele, snail nopjunetik sok te ay namal yiloj sba sok naetik te snail nopjune- sok, teme ay jich chikaniktoe, teme ma lekuk ayike sok teme ma ich’biluk lek ta wenta te talel kuxlejalile. Ja’into, te bila tulanik sk’oplal ya yich’ik pasele yame sk’an ich’biluk ta wenta te bila ya spasik te me’iltatiletike, te bila yich’tiklayotel te junetike, te slekilal te nojbtesele, ja’nax yu’un te bila tulan sk’oplale, ja’me te bit’il ay ta pasel te k’opile.

*Te bit’il ya sk’an pasele ja’me sna’el ta lek te bit’il ya sk’an yich’ lekubtesel te bit’il ya yak’ix ta ilel te xchebal k’ope, talel kuxlejaliletik, te ay ta stojol te alal ach’ix keremetik te mabay smakojik ta ilele sok te muk’uben yu’unik yak’el ta na’el le’a te bay parajee. Te bats’il winik antsetike yame sk’an staj sbaik ta spasel sok yich’elik te bila tulan sk’oplal yu’unike sok te binti ya sk’anik yu’un te nopjune.

*Te nopjun ta xchebal k’ope ja’me ya yich’ik ak’beyel ta stojolik te alal keremetik sok alal ach’ixetik ta swenta te yakuk snopik te sbats’il k’opik ta sparajee sok te yakuk slekubtesik te bila bayal ya sna’ike soknix te yakuk xju’ yu’unik snopel ta lek te k’opil nabilix sba ta lek le’a te bay slumalike- chajb bila tulan sk’oplal ta swenta slekubtesel te bin yilele. Te k’alal bin ora ya yich’ jajch’esel ja’ into te bila ya sk’an pasele, yame xmuk’ub ya xk’ot ta lok’el te bin yilel ayike, ta smakel bila ma lekuk ta pasel sok te bit’il ya xk’ot ta lok’el ta slajibal te bats’il kerem ach’ixetike.

*Te sjajch’ibal nopjun yu’un te alaletike ja’me lek ta stojolik te bats’il alal kerem ach’ixetike. Te k’alal ma x-och ta xjajch’ibal te nopjune, ja’me ya xch’ay te xjajch’ibal te lekil nopjune sok te bit’il ya sk’an sjajch’es ta pasel te bit’il ya x-ochixa te nopjun yu’un primarya te ya snopix le’a te xchebal k’ope. 

*Te sjajch’ibal te nopjune ja’me ya sk’an yich’ik ak’beyel te bila lekik le’a te bay paraje swenta te ja’nix yak’ojike. Te bit’il ya sk’an jajch’esel ta pasel te bila leke sok ta slekubtesel te banti kuxulik te bats’il winik antsetike ja’me ta yak’beyel sbujts’ yot’anik ta yak’el sk’op ya’yejik te bats’il me’el mamaletik le’a te bay snail nopjunetike, ja’nixme jich ya sta skoltayelik ta muk’ te bijteswanejetike. Te bilaxan lek ya sk’an pasele ja’me ta smelelil te lekuk ya ya’yik te bijtesel te ya yich’ik ak’beyel ta jujun k’aale mok te bit’il yilel ayik le’a te banti parajee.

*Te snail nopjun mabay junax aytele ja’me k’ax lekiktel ta swenta sjajch’esel ta pasel te yich’el ta muk’ te nopjun yu’un te bats’il kerem ach’ixe. Te snailtak nopjun ilbilike yame xju’ ya yich’ik ak’el le’a te banti jujupam lum te banti kuxulik te ants winiketik te mabay junax ayik te ya xju’ ya yijk’tayik jilel te yal snich’aniik sok te jwolwanejetik ta jwolnae. Ja’ into te snail nopjun te mabay junax ayike yanme ta ilel jich te bit’il snailix nopjun ta orato te ja’xanix ya yak’ ta na’el te bit’il aytel te namey talel kuxlejalile sok te yich’el lewa te alaletike ja’me ya yak’ ta na’el te bit’il ayiktel te nameye sok te bitik ya spasik le’a te banti ayik ta kuxinele. Te snail nopjun ya xju’ik ta tijele ja’me te bila yach’il ay ta pasel te ya yak’ ta ilel te bijteswanej te ya xk’ax le’a te banti ayik ta jujutsob te alaletike, sok ta xchiknantesel te banti ya yich’ ak’el te nopjun te banti ya skomesba ta jujuts’ine.

*Te bila ya xju’ jajch’esel ta pasel swenta stael te bila lek yu’un te nojbtesel jun ta stojol te bats’il winik antse k’axtoxanme jicha teme chikan te yich’el ta muk’ stukele, teme yich’oj ta muk te j-at’el jtunel ta spamal sk’inal Mejiko, soknix te tak’in ya yich’ik ak’beyele. Te slekubtesel te yich’el ta muk’ te bats’il kerem ach’ixetik le’a te bay nopjune ja’me syantesel bit’il ay tebuk te nopjun ta swenta yak’elxan na’el ta lek.

Smuk’ubtesbeyel sk’oplal te ayuk lekil kuxlejalil sok we’el uch’ajelil 

*Te smuk’ubtesbeyel sk’oplal te pajaluk ay lekil kuxlejalil swenta te bats’il ch’in alal kerem ach’ixetike soknix te jich yipal ay ta sjunal snaike yame xju’ yich’ tael ta lek teme ya yich’ pasel tsoblej sok bayal ta chajp talel kuxlejalil te ya yich’ jajch’esel ta pasel te manchuk ayuk mach’a ya sk’an yu’uninax ta stukel te “ja’mal poxetike” soknix te poxiletikix “yotiktoe”. Te bila neel ya sk’an pasele, ja’me te yakuk xjajch’ ta nopel ilel swenta sna’el sok yilel te bit’il ayik ta pasel te lekil kuxlejalil yu’un te bats’il winik antse soknix te bit’il yalemoel yilel ayik te yajwalul parajee (ich’bilnix ta wenta te bit’il yilel skuxlejalike) bit’il yilel ayiktel skuxinelik, jich bit’il stael yik’emik, k’alal bin ora ya xbejk’a, soknix te bit’il ya yich’ wentainel te k’alal ya xch’ie.

*Te nojptesel ta stojolik te bats’il winik antsetike- ich’bilnixme ta wenta te jich yipal ya xk’otik uuk te mach’a ya snaik yilel k’alal ya xbejk’aj alale sok te bats’il jpoxtaywanejetike- jich bit’il jpoxtaywanej ta snail poxil ja’me koltayel ta stojolik te bayal sk’oplal swenta sna’elxan ta lek te bin yilel slekil te talel kuxlejalile sok ta swenta yalel k’axel kop a’yejetik yu’un te yakuk xk’ot ta yot’anik te lekil kuxlejalile.

*Ta stael te lekil we’el uch’ajelile yame yich’ jajch’esel ta nabeyel sba ta lek bit’il ya sk’an ayik ta bay slum sk’inalik te bats’il winik antsetike sok ta skoltayela te bitik ayik ta slok’esel yu’un te sbats’il we’el yuch’ajelikte stukel ayik ta swentainele. Aynix baeltik, te j-at’el jtuneletik ay sk’anojik bin yilel ayik ta k’axel swenta snabeyel sba sok skanantaybeyel te bit’il ayik ta stsobel te yawal sts’unubik yu’un te sbats’il swe’el yuch’ajelike sok ta stubeyel tebuk te bila amen ya x-ochik le’a te bitik ya stuuntesike. Te swe’el yuch’ajel ya swentainik stukelike ja’nixme jich yich’ojbeyoj ts’aktesel swenta te bit’il jajch’em ta pasel te bit’il sna’obeyoj sbaik swenta sts’aktesbeyel ya’yejal sok ta swenta sjajch’esel ta yak’el lekil we’liletik yu’un te alal ach’ix keremetike.

*Te bit’il ya sk’an yich’beel pasel yatelul te lekil kuxlejalile mame ja’uknax ya sk’an yich’ ich’el ta wenta te bila lekik yu’un te talel kuxlejalil yu’un into te at’elile, ja’nixme jich ya sk’an yich’ pasel le’ uuka te bay snail poxtaywanejetik sok ta bay snail poxetik te manchuk ayuk swokolil ya xk’otik le’a te banti kuxatik te bats’il winik antsetike. Bayalme sk’oplal bila ya sk’an pasel yu’un te snamalule, mame ja’uk ya yich’ makel ta alel yu’un te ma xk’ot ta pasel le’a te yat’elule. Te me ja’ te banti k’alal k’axem sti’il te banti ay ta lok’esel te te’etike sok te sk’ulejal lum k’inale yame xju’ te ya xnamalajbeel le’a te bay xchikin sk’inalul te Cuenca Amazonica, mame xju’ ya yich’ alel te ma xk’ot le’a te yat’elul te poxtayele sok yantikxan at’elil te tulanik sk’oplale.

Skanantayel ta lek sok skoltayel te bats’il alal kerem ach’ixetike

*Te chajb bit’il ya sk’an kanantayel ilel ta lek te bats’il ach’ix kerem yu’un te uts’inele, te jelawel ta stojole sok te bitik ya yich’ pasbeyele, yame sk’an koltayel sok lekubtesel bit’il ya sk’an xkuxinik ta sjunal snaik, pajaluk ya yich’ik koltayel yu’un te bila ay ta stojolik sok te parajee. Jun paraje yu’un bats’il winik ants te kanantaybil skuxlejale (soknix te kanantaybilik mok te sk’inalike), ijk’taybiluk yu’un te uts’inele sok te wokolile, sok te ayuk te bila ya xtuun yu’un te ya xkoltayot  ta swenta te skanantayele sok ta swenta te slekubel yu’un te bit’il ay ta ch’iel moele. 

*Te yich’el najk’anbeyel ta jun te bin ora bejk’aje ja’me “sbabial” yich’el ta muk’ te bats’il alal kerem ach’ixe. Ja’ into ja’me ya sk’an ya yak’ ta na’el te tulan sk’oplal te yich’el najk’anel ta jun te bin ora bejk’aj yu’un ta swenta te ich’biluk ta wenta yu’un te bats’il k’opetike, te ayuk jochol snail te banti ya yich’ tsakel ta jun te alal ach’ix kereme sok te yakuk yich’ik ta muk’ te bats’il biililetik te k’alal bin ora ya stsakik ta june. Manchukme te sjunil awilalil te tulan sk’oplale, te parajeetik yu’un bats’il winik antsetik yame xju’ ya snopik te ya sts’aktesike, mame ja’uknax sok sjelol, ta spasbeyel yat’elul te xchiknantesel biililetik sok te bats’il winik antsetike. Ja’ yu’un into, te jwolwanej yu’un te bats’il winik antsetike ayme chajb te bila tulan sk’oplal yu’unik te ya sk’an pasel swenta xcholbeyel sk’oplal ta bay sparajeik te tulan sk’oplal yu’un nabeyel sba ta k’axel te alaletik ta oranax te k’alal bejk’ajemikixae.

*Teme jin te bit’il yilel ayik ta aparajeik sok te bit’il yilel ay ta skoltaybel sbaik te bats’il winik antsetike, te alal ach’ix keremetike sok te bats’il olil ch’ieletike yame xju’ sk’anik te koltayele. Ta cha’oxchajb te bila ma lekuk ay ta stojolik le’a te banti ayik sok te stalel xkuxlejalike le’me ya jtatik ta ilela te banti mayukto yipal ayik ta nainele. Te bit’il yak ta beelbeel ta pasel te bats’il poxtayele sok te bin yilel ayik ta parajeetike yame xju’ yu’unik skoltayel te alal ach’ix keremetike sok te olil ch’iletik te manchuk ya xk’otxan ta stojolik te uts’inele sok te manchuk ya x-ochikxan ta wokolil yu’un jich bit’il stuuntesel bol mayetik sok uch’balil poxetik soknix te smilbelsbaik ta stukelike.

*Te spasel at’elil ta stojol te alaletike, bayalme sk’oplal te yakuk yich’ nabeyelsba te bin yilele, te at’elile sok te bila ya sk’an pasel tebuke, chikan bin yilel te yawilalike soknix te bin yilel te skuxlejalike, pajalme ya sk’anik ich’el ta muk’ ta spamal k’inal sok yich’beyel ta muk’ te bit’il yakalik jajch’el ta ch’iele sok te bin yilel stalelik te alaletike, soknix xaal, te at’eliletik ya sk’an pasel ta stojolik yu’un te manchuk ayuk uts’inel ta stojolike, jichnix te bitil bila xi’ban sba ya xk’ot ta stojolike. Bayal ta bay parajeetik yu’un bats’il winik antsetik, te at’elil ya sk’an pasel ta swenta sjajch’esbeyel te yich’elik ta muk’e sok te yich’beyel ta wenta te bila ya sk’an pasel ta stojol te alaletike. Jich yu’un, te bila ma lakuk yu’un te ijk’tayel ta ot’anile sok te uts’inele, yame xju’ ya stsakik jajch’el ta pasel te bats’il alaletik te ya xju’ xba spasik ta uts’inwanej te ja’ ya yak’ ta woklajel te xch’uunel yich’el ta muk’ te alaletike, jichnix te ich’el ta muk’ yu’un te nopjune, te yich’el lewae, soknix te tajimale soknix ta bay xkuxel yot’anik yu’un sbujts’ k’inal. 

*Te bila lek ya sk’an pasel yu’un te manchukxan ayuk te tsakel uts’inel ta stojolik te bats’il kerem ach’ixetike ja’me ya sk’an ich’el ta muk’ te bin yilel kuxulik le’a te bay sparajeeike. Ja’into yame sk’an ya yak’ sbaa te bin yilel ayik yu’un te skanantaybel sbaik te ja’nix yich’ojk ta muk’ te bin yilel ayik le’a te bay parajee sok te sts’aktesbeyel sk’op ya’yejik te me’il taliletike, jwolwanej bats’il winik antsetik sok me’el mamaletik, sokiknix uuk te alal ach’ix keremetike sok kerem ach’ixetik ta swenta te bit’il ya xju’ yich’ ilelel sok skanantayel te kerem ach’ixetik swenta te manchuk ayukxan te tsakel uts’inel ta stojolike.

*Teme ochik ta jwokol sok mantalil te alal kerem ach’ixetike, bayalme sk’oplal te bit’il yilel ayik ta spamal k’inal, jich nix te bit’il chikanik le’a te bay CDN, ja’me te ich’bilukik ta muk’ ta k’axele. Ja’ik into ich’bilikme ta wenta yu’un te bit’il ya sk’an pasel ta swenta yich’el muk’ te bit’il ay te yawilalike soknix te bila tulan sk’oplal ay ta tunel yu’un te alaletike, ta slekubtesel bila ya snop yu’un te yich’el ta muk’e sok te bin yilel stulanilike, sok te skoltayel swenta yak’el le’a te bay yajwalul lume. Ja’ into te bin yilel ay ta pasele, yame sk’an te ja’uk ya yak’ te j-at’el jtunel te k’asese k’op swenta koltayel ta stojolik te alaletik teme ma xya’yik mok teme ma sna’ik te k’op ya stuuntesik te snail at’eliletike sok /mok te bit’il ya yich’ikbeel chajpanele.

*Te bila swentainejik yu’un te lekil chajpanele yame sk’an yak’ik ta ilel le’a te bila lekik yu’un te talel kuxlejalile. Te j-at’el jtunele sok, te k’alal bin ora ya x-och ta swentae, te jtuneletik ta jujupam lume, yame sk’an snopik ta swenta sna’el ta lek ta spisil te mach’atik ya yak’ sbaik le’a te bay lekil chajpanele, jichnix uuk te mach’a nabilikix sba ta lek yu’un te lekil chajpanele sok te mach’a ya yak’ ta pasel te mantalil june, yame sk’an te p’ijubtesbilikuk sok te ich’bilikuk ta wenta yu’un te lekil chajpanel ta swenta te stalel xkuxlejalik te batsil winik antsetike. Ajk’alts’inme, te lekil chajpanel ta stojol te bats’il winik antsetik te jich tsakal ya’yejal te albil ta eil te ba’ay sjunil mantaril te ts’ibuybile, sok te batik altiklaybil sk’oplale, jich bit’il, swenta poxtayel sok ayiktoxan yantik a te banti jich ya stak’ ch’unele sok te banti ya yich’ ich’el ta muk’e. k’alal teme jich chajpaj sk’oplale, junaxme ya stak’ ya xk’ot ta slekilal ta yantik lumil ta sp’ejel balumilal.

Smuk’ubtesel sk’oplal te jamaluk sbeik ta k’op a’yej te bats’il ch’in kerem ach’ixetik ta swenta te binti ya sk’an yo’tanike.

*Te jamaluk sbeik ta yalel biluk k’op a’yejil sok yakuk yich’ik ak’beyel xk’opoj x-a’yanik ta bayuk yantik lumil ta spisil, ja’me ta lom tulan sk’oplal ta swenta xch’unelik te bats’il ch’in kerem ach’ixetike sok te manchuk ayukix te ch’ayel ta o’tanile sok te ma xyich’ikix k’anel yu’un te yantik jnaklejetike. Soknixan, te sk’op ya’yejike k’uxme a’ybil, te stulanil sk’oplal ta swenta te yich’el ta muk’ te ch’ich’bak’ete sok te stalel jnaklejetik ta spisilike. 

*Te xchapel k’op a’yejetike yame yich’ik albeyel ta lek te bats’il winik antsetike, tsakbilme ek’a te kerem ach’ixetik sok te sbats’il k’opike, te jwolwanej bats’il winik antsetike yak’ojik ta ilel te ja’ tulan ya’telik ta swenta te sk’op ya’yejike, ya yak’ik ta ilbeyel ya’telal te stulanil stalel skuxlejalik. Te xcholbeyel ya’yejal ta swenta te bitik ut’il ya yich tsakel ta jun sk’alelal te tojkele, sok kanantayel te k’alal mato xtojk a mak tojkemix a te alale, yilbeyel ya’telal ta swenta te mach’a ch’iniktoe sok skomel sk’oplal ta swen te uts’inele, sok te VIH/SIDA 

*Te ya’telinel stalel kuxlejalil te lekik ya’yejal ta swenta smuk’ubtesbel ya’telal sok yak’el sk’op ya’yejik te ch’in kerem ach’ixetike teyme tsakal a te bitik nojpteselil yu’un te yich’elik ta muk’ te ja’me ya yich’ ch’unel te bit’il kuxinemik ta sparajeike, te spukbeyel sk’oplal ya’telinel yak’el sk’op yayejik te kerem ach’ixetike soknix te mach’atik olil moel xch’ielik ta swenta ya’telinel yich’elik ta muk’ te ch’in kerem ach’ixetike sok ja’nixme ya yalbeyik sk’oplal ta swenta te ilbajinel ay ta stojolike, te a’telile ja’me sok te muk’ul jwolwanej ta jujun parajee.

*Te bats’il ch’in kerem ach’ixetike tulanme sk’oplalik ta swenta spukbeyel te ya’yejale, ya’telinel ta snabeyel sba te yich’el ta muk’ ch’ich’bak’ete sok ta swenta te yich’elik ta muk’ te bats’il ch’in kerem ach’ixetike. melel ja’me bayel a’tel ya sk’an ta swenta yak’el sk’op ya’yejik te kerem ach’ixetik te yalyik’ lek sk’oplal ya xk’ot ta lok’ele.

*Te jk’asese k’op a’yejetike ja’me lom tulanxan sk’oplal ta swenta xcholbeyl ya’yejal ta swenta bit’il kuxulik ta lumalik te bats’il winik antsetike. Ta skaj ta ma’yuk bayel stojolike sok bayl bitik ya spukbeyik sk’oplale, te rarioe bayelme ya xtoy yip ta banax k’alal yu’unme jich ya ya’yik ek’a te bats’il winik antsetike, jichnix bit’il, spisil te bitik ut’il ay stalel xkuxlejal ta slumalik te bats’il winik antsetike.

*Yalbeyel ya’telinel te kerem ach’ixetike sok te olil jch’iletik bats’il winik antsetik te ja’uk ya x-ochik ta k’op a’yej ta swenta smuk’ubtesel sk’oplal te talel kuxlejalil ta yolil te jujun parajeetike yu’unme jich ya xchiknaj a te stalelike, namey k’op a’yejetik sp’ijil yo’tanik te bats’il winik antsetik te jayeb mach’a kuxajtik ta lum k’inale. Lom jteb tabil ta ilel te yip k’op a’yej ta rarioe, jich bit’il televisión sok junetik yu’unme jich ya ya’yik stojol ta slumalik a te bats’il winik antsetik te tulan sk’oplalike, tulan sk’oplalik ta swenta te yich’ojik ta muk’ te stalel skuxlejalike, sok skoltayelik ta xchajpanel te maba lek ya yich’ik ilele sok te ch’aybilik ta o’tanil te ja’ k’axem swokolik yu’une.

